
ID-DIPARTIMENT GĦALL-KURRIKULU,   

TAGĦLIM TUL IL-ĦAJJA U IMPJEGABILITÀ 
It-Taqsima tal-Assessjar Edukattiv  

 
L-Eżamijiet Annwali għall-Iskejjel Medji 2025  
 

IS-SEBA’ SENA IL-MALTI (L-ORALI) IL-ĦIN: 10 minuti    

 

 IL-KARTA TAL-GĦALLIEMA   

KARTA 2 

  

2A: Il-Qari Mgħajjat                                                                                               2 minuti / 5 marki   

  

L-eżaminatur jagħżel biċċa mis-silta u jistieden lill-istudent/a j/taqraha.   
 

Is-silta: It-Torri ta’ Ħal Buffura 

 

It-Torri ta’ Ħal Buffura kien jinsab f’tarf ir-raħal. Kien bini ftit imxattar, imdawwar bi 

ġnien b’ħafna ħaxix għoli u b’vaska għall-ħut. Imma l-vaska la kien fiha ilma u lanqas 

ħut. Kienet tgħix fih Miss Olivia, bint in-Nutar Fortunatu Lia. (par. 1) 

Il-faċċata ta’ din id-dar kienet intlaqtet minn biċċiet tal-bombi fi żmien il-gwerra iżda 

ma kinetx iġġarrfet. In-Nutar Fortunatu kien trabba fiha u lil Olivia ġieli rrakkontalha 

kif fi żmien il-gwerra kienu jinżlu jistkennu fix-xelter li kien hemm imħaffer apposta 

taħt id-dar u l-bokka tiegħu kienet tagħti għall-ġnien. Ħal Buffura kien ġarrab l-agħar 

attakki mill-ajru mill-Istukas Ġermaniżi u l-bombi qerdu bosta djar u binjiet storiċi 

f’dan ir-raħal imwarrab. Tista’ tgħid li Ħal Buffura kellu jerġa’ jinbena mill-ġdid għajr 

għal xi ftit bini żdingat ’l hawn u ’l hemm. (par. 2) 

Id-dar ta’ Miss Olivia baqgħu jsibuha bħala t-Torri. Kienet qadima u tispikka mill-bini  

l-modern u kien hemm min anke jgħid li kienet xi dar tas-sħaħar. Xi xjuħ tar-raħal, 

bħan-nannu, kienu jgħidu li ħasra li torri bħal dak ma jirrestawrawhx u jerġgħu jġibuh 

jidher kif kien qabel. Imma l-mamà kienet tgħidilna li ma kienx ta’ min jonfoq flejjes 

fuq bini qadim se jaqa’ biċċiet meta jistgħu jsiru ħafna proġetti sbieħ u moderni f’dan 

ir-raħal. (par. 3) 

(Silta addattata minn Żiffa Mqarba f’Ħal Buffura ta’ Rita Saliba) 

2B: Wieġeb il-mistoqsijiet.                                                                     4 minuti / 5 marki   

   

L-għalliema se jistaqsu wħud minn dawn il-mistoqsijiet. Taħt kull mistoqsija jidhru 

xi tweġibiet ta’ gwida għall-għalliema, iżda għandhom jiġu aċċettati tweġibiet oħra 

li jagħmlu sens.  

  

1. X’inhi l-iktar ħaġa li tolqtok mit-torri msemmi fis-silta? Għaliex?  

• Jinsab f’tarf ir-raħal. 

• Bini mxattar. 

• Mad-dawra tiegħu għandu ġnien. 

• Fil-ġnien hemm vaska tal-ħut. 

• Intlaqat mill-bombi u ma ġġarrafx. 

• Aċċetta tweġibiet varji. Importanti li tingħata raġuni valida. 

  

2. Kif taħseb li kienu jħossuhom in-nies fix-xelter ta’ taħt it-torri? Kif kont 

tħossok int li kieku? 
 

• Tweġibiet varji. Importanti li tingħata raġuni valida. 

    

3. Għal liema raġuni taħseb li t-torri jispikka ħdejn il-bini modern?  

• Tweġibiet varji. Importanti li tingħata raġuni valida.   

  

4. Kif taħseb li kienet tħossha Miss Olivia tgħix waħedha fit-torri? Inti li 

kieku tgħix waħdek ġo torri? 
 

• Tweġibiet varji. Importanti li tingħata raġuni valida.   

  

  

 

 

 

 

 

 



Il-Malti – L-Orali – Il-Karta tal-Għalliema – Karta 2 – Is-Seba’ Sena – 2025 Paġna 3 minn 4 

2Ċ: It-Taħdit                                                                                                      4 minuti / 5 marki  

   

L-għalliema se jistiednu lill-istudenti jagħmlu taħdita fuq wieħed mit-titli t’hawn 

taħt. L-istudenti jistgħu jiġu mħeġġa fl-iżvilupp tat-taħdita permezz tal-mistoqsijiet.   

  

Agħżel titlu bejn A jew B.    

  

A.  Binja storika fir-raħal/ belt tiegħek 

  

• Taf b’xi bini storiku fil-belt jew raħal fejn toqgħod? 

• Tista’ tiddeskrivih? 

• Għaliex jitqies storiku? Taf b’xi leġġenda jew storja partikolari dwaru? 

• Inti taqbel li bini storiku jiġi rrestawrat?  

  

 

JEW  

  

 

B.  Bini antik jew bini modern?  

  

• Tippreferi bini antik jew bini modern? Għaliex?  

• Taqbel mal-idea tan-nannu li bini antik jiġi restawrat jew taqbel iktar mal-idea 

tal-mamà li bini antik jitwaqqa’ u floku jinbena l-modern? Għaliex?  
 

 
• Timmaġinak tgħix ġo bini antik? Kif taħseb li jkunu mqassmin il-kmamar? Kif 

tħossok tgħix ġo fih? Għaliex?  

